
KALLA SUYAGINING POSTTRAVMATIK DEFEKTLARI 

PLASTIKASINING KLINIK-NEVROLOGIK SIMPTOMLAR VA 

ZAMONAVIY USULLARINI SAMARADORLIGINI O'RGANISH. 

   Nusratullayev R.N., Xolmurodov O.X., Aliev M.A. 

Samarqand davlat tibbiyot universiteti 

Neyroxirurgiya kafedrasi 

Dolzarbligi. Kranioserebral travma (KST) dolzarb muammo bo'lib, tinchlik 

davrida barcha shikastlanishlarning 35-40% tashkil qiladi [3,4,6]. 

 Posttravmatik suyak defektni kranioplastika qilish va bosh suyagining 

butunligini tiklash muammosi haqida barcha neyroxirurg mutaxasislari bir fikrga 

kelishmagan va izlanishni davom etishmoqda. Kranioplastika maqsadida 

qo’llanadigan transplantatlar va fiksatorlarning xilma xilligi shundan darak beradiki 

hozirgi vaqtda barcha talablarga javob beradigan yagona va optimal kranioplastika 

usuli mavjud emas [1,2,5].  

 Har qanday transplantat va fiksasiya tizimi uchun maqbul xususiyatlar 

- materialning biologik inertligi, fiksajning ishonchliligi, transplantat va bosh suyagi 

o'rtasida nomutanosiblik yo'qligi, foydalanish qulayligi, transplantatning o'rtacha 

qiymati, neyrovizual, neyrofizyologik yoki boshqa tadqiqot usullari vaqtida 

artefaktlarning yo'qligi. Bugungi kunda transplantlarni tanlashning ma'lum 

usullaridan hech biri bu talablarga etarlicha javob bermaydi[7,10,11]. 

 Bosh chanogi defektlari ayniqsa katta suyak defektlari miya 

tuzilmalarining organik va funksional buzilishlarini, miyada qon aylanishini va 

likvorodinamikaning buzilishiga olib keladi. Shu bilan birga, tashqaridan 

himoyalanmagan miyaning shikastlanishi xavfi sezilarli darajada oshadi[1,3,4,9]. 

Maqsad. Bosh miya quttisi posttravmatik suyak defekti plastikasining turli 

usullaridan foydalanishning klinik samaradorligini baholash. 

Materiallar va usullar: 

 Miya quttisi turli lokalizatsiyadagi suyak defektlari bo'lgan 60 nafar 

bemorlarning 2018 yildan 2021 yilgacha bo'lgan davrda Samarqand davlat tibbiyot 

instituti 1-sonli klinikasi neyroxirurgiya bo’limi statsionar davolanishidagi davolash 

natijalari tahlil qilindi. 2018 yildan 2021 yilgacha bo'lgan davrda tahlil qilinayotgan 

bemorlar orasida 45 nafar erkak (75,0%) va 15 (25,0%) ayollar tashkil qildi. 60 nafar 

bemorlar anamnezida kranioserebral (KST) travma mavjud bo’lib, shundan 48,5% 

da bosh suyak gumbazi defekti fronto-parietal, 42,9% da fronto-temporal, 56,4% da-

temporo-parietal va 8,6% bemorda fronto-parieto-temporal sohalaridaborligi 

aniqlanib ajratildi (diagramma №1). Bosh suyak gumbazi defekti kattaligi bo'yicha 

bemorlar 3 guruhga bo'linadi: kichik  defekt- 10 sm2 gacha - 24 (40%) bemorda, 

o'rtacha defekt-30 sm2 gacha 32 (53,3%) bemorda va katta defekt-60 sm2 gacha 4 

(6,7%) bemorda. 

Peshona-tepa, peshona-chakka, chakka-tepa va peshona-

tepa-chakka 

 Klinikada operativ davolanga 60 ta bemordan 75,5% ga titan plastinkasi 

yordamida VEER simon autokranioplastika qilindini, 24,5% bemorga titan setka 

yordamida allokranioplastika amalga oshirildi (diagramma №2). Barcha bemorlar 

zamonaviy instrumental tadqiqot usullari (rentgenografiya, multispiral kompyuter 

tomografiya miya quttisi 3D rekonstruksiya bilan va magnit rezonans tomografiya) 

kliniko-nevrologik, shu jumladan, keng qamrovli ko'rikdan o'tkazildi. 

Diagramma №2 

 
2017-2021 yil uchun kranioplastikani amalga oshirgan bemorlar guruhi 

Natijalar va munozaralar: 

 25% bemorlarni kranioplastika qilish amaliyoti travmadan keyingi 1 yil 

ichidagi davrda amalga oshirildi, 75% bemor 1 yildan so’ng kranioplastika amaliyoti 

bajarilgan. Bosh suyagi trepanasion sindromlaridan sefalgiya (98,4%), meteolabillik 

(88,4%), mehnat faoliyatining susayishi (47%), xotira pasayishi (72%), intellektual 

funksiyasi buzilishi (38%), miya to'qimalarining trepanasion defektga bo’rtib turishi 

(72%), kosmetik muammolari tufayli ruhiyatning o’zgarishi va miya jarohatlanish 

hissi borligi sababli doimiy qo'rquv (88%), epileptik xurujlari (36,8%) bilan bog'liq 

nevrologik o’zgarishlarini o'z ichiga oladi. O’choqli simptomlari gemiparez, yuz 

nervlarining markaziy parezi, amovroz, giposmiya, anosmiya va miopiya shaklida 

kuzatildi. Bemorlarga kuzatilgan o’choqli simptomlardan gemiparez 17,5% da, yuz 

nervining markaziy parezi o'ngdan 15,4%, chapdan 12,4%, ambliopiya 12,4%, 

anosmiya 8,6%, giposmiya 5,6% va amavroz 5% hollarda kuzatildi. 

 Birinchi va ikkinchi guruhlarda jarrohlik amaliyoti terining 

chandiqlarini kesish, yopishgan yumshoq to’qimani miya qattiq pardasidan ajratish  

bilan boshlanib, suyak defekti qirralari skletizasiya qilindi. Titan implantini 

modellashtirish, suyak defekti shakliga qarab amalga oshirildi. Transplantat suyak 

qalinligiga qarab, 4 dan 6 mm gacha bo'lgan vintlar yordamida amalga oshirildi. 

Ushbu bosqichning davomiyligi o'rtacha 15-20 daqiqa davom etdi. 

Barcha bemorlarda (100%) opirasiyadan keyingi jarohat birlamchi bitdi. Teri 

nekrozi, jarohatning yiringlashi, miya qon aylanishining buzilishi, intrakranial 

gematomalar va transplantatning siljishi kabi asoratlar qayd etilmadi. Barcha 

bemorlarda o'rnatilgan implantlar mustahkam, harakatsiz edi. 

 Barcha hollarda qoniqarli kosmetik natijaga erishildi. Bemorlar 

klinikadan chiqarish vaqtida transplantatsiya sohasida ob'ektiv og'riq yo'qligi, 

postoperasion chandiq yumshoq, og'riqsiz, terining rangi o'zgarmagan, shish 

yo'qligi, bosh suyagining simmetriyasi saqlanib qolaganligi kuzatildi. 

 Kantrol tekshirilganda 58 (96,7%) bemorlarda og'riq sindromi 

kamaydi. Barcha holatlarda yaxshi kosmetik natijaga erishildi. Palpatsiya paytida 

transplantat va suyak to’qimasi o’rtasida tafovut sezilmadi, barcha hollarda 

simmetriya saqlanib qoldi.  

 Rasm 1. (Operatsiyadan keyin) chap peshona-tepa-chakka sohasida 

allokranioplastika titan o’rnatilganidan keying holat Bemor B.   

 Rasm 2. intraoperatsion rasm. 

Rasm 3,4. MSKT 3D rekonstruksiya OKX. 

Natijalar 

 Tadqiqotlar shuni ko'rsatdiki, titandan tayyorlangan implantlardan 

foydalanish murakkab bosh suyagi defektlarini bartaraf etish vazifasini 

optimallashtiradi, yumshoq to’qima shikastlanishi va operatsiya davomiyligini 

kamaytiradi, yaxshi funksional va kosmetik natijalar beradi. 

 Titan plastinkalari yaxshi modellashtiriladi, suyaklarga oson va tez 

o'rnatiladi, teri orqali palpatsiya qilinmaydi. Opiratsiya davomiyligini 25-35 daqiqa 

qisqartiradi.  

 Shunday qilib, titan plastinkasi yordamida VEER simon kranioplastika,  

operatsiyalarning davomiyligini pasaytiradi, operatsiyadan keyingi asoratlarni 

kamaytiradi va bosh suyagining defektlarida rekonstruktiv jarrohlikda tanlash usuli 

bo'lishi mumkin. 

